
CYD-BWYLLGOR GwE 

25.02.15 
 

 
Yn bresennol:   Y Cyng. Eryl Williams  (Cadeirydd)  

Y Cyng. Michael Williams (Is-gadeirydd) 
 
Y Cynghorwyr:  Ieuan Williams, Gareth Thomas, Wyn Ellis Jones, Chris Bithell. 
 
 
Aelodau Cyfetholedig heb bleidlais:         Diane Chisholm (Cynrychiolydd Ysgolion 
Cynradd),  Jonathan Morgan (Cynrychiolydd Ysgolion Arbennig), Alison Fisher 
(Cynrychiolydd Llywodraethwyr).   
 
Swyddogion Heb bleidlais:  John Davies (Cyngor Bwrdeistref Sirol 
Wrecsam), Arwyn Thomas (Cyngor Gwynedd), Dr Gwynne Jones (Cyngor Sir Ynys 
Môn), Richard E Owen (Cyngor Bwrdeistrefol Sirol Conwy), Karen Evans (Cyngor Sir 
Dinbych), Ian Budd (Cyngor Sir y Fflint) 
 
                                                      
Hefyd yn Bresennol:    Huw Foster Evans (Rheolwr Gyfarwyddwr GwE),  Susan 
Owen Jones (Rheolwr Busnes a Chyllid GwE), Rhys Howard Hughes (Pennaeth 
Cefnogaeth a Broceru GwE), Dafydd L. Edwards (Pennaeth Cyllid yr Awdurdod 
Lletyol - Cyngor Gwynedd), Elliw Alwyn (Rheolwr Prosiect yr Awdurdod Lletyol - 
Cyngor Gwynedd),  Siôn Huws (Uwch Gyfreithiwr  Gwasanaethau Cyfreithiol yr 
Awdurdod Lletyol - Cyngor Gwynedd), Geraint Rees a Martyn Gray (Cynrychiolwyr 
Llywodraeth Cymru)  a Glynda O’Brien (Swyddog Cefnogi Aelodau'r Awdurdod 
Lletyol - Cyngor Gwynedd)   
 
Ymddiheuriadau:     Mrs Annwen Morgan (Cynrychiolydd Ysgolion Uwchradd), 
Mohammed Mehmet (Cyngor Sir Dinbych) ac Iwan Evans (Rheolwr Gwasanaeth 
Cyfreithiol yr Awdurdod Lletyol – Cyngor Gwynedd).  
 
 
1. DATGAN BUDDIANT PERSONOL 
 

Ni dderbyniwyd datgan o fuddiant personol gan unrhyw Aelod oedd yn 
bresennol 

 
2. COFNODION 
 

Llofnododd y Cadeirydd gofnodion o’r pwyllgor hwn a gynhaliwyd ar y 17 
Rhagfyr 2014 fel rhai cywir.  
 

2.1 MATERION YN CODI O’R COFNODION 
 
 Mewn ymateb i ymholiad gan aelod, sicrhawyd y byddir yn trefnu cyfarfod 

cyntaf o’r Bwrdd Ymgynghorol cyn y Pasg. 
 
 Penderfynwyd: Derbyn a nodi’r uchod. 
 
 
 



Cyd-bwyllgor GwE 25.02.15 

 2 

3. ALINIO’R TREFNIADAU GWEITHIO RHANBARTHOL GYDA MODEL 
CENEDLAETHOL AR GYFER GWEITHIO RHANBARTHOL 
LLYWODRAETH CYMRU 

 
(a) Cyflwynwyd adroddiad yn crynhoi rhai o’r egwyddorion a gytunwyd arnynt 

yn unol â’r chwech ffrwd gwaith yr ymdrinnir â hwy er mwyn alinio’r 
trefniadau gweithio rhanbarthol gyda’r Model Cenedlaethol.  Gofynnwyd 
am sêl bendith y Cyd-bwyllgor ynglŷn â’r ffordd ymlaen ond nodwyd  y 
bydd elfennau ychwanegol yn cael eu cynnwys yn y cynllun busnes a fydd 
yn cael ei gyflwyno i’r Cyd-bwyllgor maes o law.  Nodwyd bod newidiadau 
syfrdanol ar y gweill gyda grantiau uniongyrchol i ysgolion ynghyd â 
goblygiadau i’r rhanbarth ac yn benodol i’r chwech ffrwd gwaith.  Nodwyd 
ymhellach bod trafodaethau yn mynd rhagddynt o fewn is-grwpiau ynglŷn 
â’r chwech maes sy’n rhoi gweithdrefnau yn eu lle a’u cysoni yn unol â’r 
Model Cenedlaethol ond yn derbyn bod llawer iawn mwy o waith i’w 
gyflawni yn ystod y flwyddyn. 

 
 

(b) Yn ystod y drafodaeth ddilynol amlygwyd y pwyntiau canlynol: 
 

 bod nifer o feysydd gwaith i’w datblygu yn benodol TGCh ac yn 
enwedig yn sgil cyhoeddiad adroddiad Yr Athro Graham Donaldson ar 
ddatblygu cwricwlwm newydd, gofynnwyd a fyddai rhaid blaenoriaethu 
rhai o’r meysydd gwaith. 

 

 Mae trafodaethau yn parhau gyda’r swyddogion perthnasol ynghyd â’r 
Undebau i benderfynu beth yw rôl GwE a rôl yr awdurdodau o ran 
darparu cefnogaeth adnoddau dynol.  Rhagwelir y bydd mwy o 
wybodaeth yn hyn o beth fel rhan o’r cynllun busnes. 

 

 Ychwanegodd Mr Geraint Rees, Llywodraeth Cymru: 
 bod rhannau o’r gwaith i’w gyflawni ar wahanol gyflymder.   
 Cydnabuwyd bod her ynglyn ag oblygiadau TUPE yn sgil 

newid model  gwaith unigolion.  Fodd bynnag, nodwyd bod 
opsiynau heb fod yn gorfod symud  staff o gwmpas a chais i 
ddiogelu safon ranbarthol 

 Bod y Gymraeg yn greiddiol yn y Model Cenedlaethol a bod rôl 
gan y cyrff rhanbarthol i gadw ac i godi ansawdd dysgu ac 
addysgu 

 

 O safbwynt mewnbwn gan lywodraethwyr, nodwyd bod rhywfaint o 
drafodaethau wedi ei gynnal yn y Grŵp Defnyddwyr ond ni 
chynhaliwyd ymgynghoriad penodol ac y byddir yn gwneud hyn yn 
dilyn sêl bendith y Cyd-bwyllgor hwn ar yr opsiynau strategol a ffafrir. 

 Nodwyd bod recriwtio llywodraethwyr yn broblemus oherwydd 
gofynion a’r hyfforddiant sydd bellach yn ddisgwyliedig ohonynt ac a 
fydd  trefniadau o’r fath yn gynaliadwy i’r dyfodol.   

 Cytunwyd â’r sylw uchod a’i fod yn broblem genedlaethol a bod 
adolygiad ar hyn o bryd gan Lywodraeth Cymru. Pwysleisiwyd yr 
angen i ystyried disgwyliadau llywodraethwyr a sicrhau bod ganddynt 
wybodaeth berthnasol i’w cefnogi a’u cynghori.       

 Rhaid cofio bod gan Benaethiaid rôl allweddol i gefnogi 
llywodraethwyr a’i bod yn eu gweld fel cyfaill beirniadol.   

 Penderfynwyd: (a) Derbyn a nodi cynnwys yr adroddiad. 
 

   (b) Cymeradwyo:  
 

(i) cyfeiriad cyffredinol gwaith alinio’r trefniadau gweithio 
rhanbarthol gyda Model Cenedlaethol Llywodraeth Cymru ar 
gyfer 2015-2016 yn wyneb Grant Gwella Addysg ranbarthol 
newydd Llywodraeth Cymru 

(ii) y gellir gweithio tuag at ddatrysiadau mwy rhanbarthol yn dilyn 
blwyddyn o weithredu’r Grant Gwella Addysg ranbarthol newydd 
a chynllunio busnes manylach ar gyfer 2016/2017 

 
 
 
4. CYNLLUN BUSNES RHANBARTHOL 2014-15 – ADRODDIAD MONITRO 
 
 Cyflwynwyd adroddiad gan Reolwr Gyfarwyddwr GwE yn diweddaru’r Cyd-

bwyllgor ar y cynnydd yn erbyn Cynllun Busnes 2014-15 gan dynnu sylw 
penodol at y pwyntiau isod: 

 
(a) TGAU 2015 / Prosiect PISA – nododd y Rheolwr Gyfarwyddwr ei ddiolch 

i’r ysgolion mewn cynnal gweithdai ac fe fydd y deunyddiau yn cael eu 
llwytho i blatfform GwE.  Cynhelir cynhadledd ar 26 Mawrth yn Venue 
Cymru, Llandudno, diolchwyd i bawb am drefnu ac anogwyd aelodau i 
fynychu. 

(b) Bod 28 o ysgolion wedi cymryd rhan yn y profion  PISA.  Derbyniwyd cryn 
feirniadaeth gan Lywodraeth Cymru nad oedd mwy o ysgolion wedi 
cymryd rhan ond roedd gan ysgolion resymau dilys i beidio cymryd rhan 
megis yr amseriad a bo gan ddisgyblion Blwyddyn 11 flaenoriaethau tra 
gwahanol.  Mewn ymateb i ymholiad ynglyn ag adborth rhanbarthau eraill, 
nododd Mr Geraint Rees (Llywodraeth Cymru) bod y niferoedd yn 
amrywio. 

(c) Llythrennedd a rhifedd - bo cyhoeddiad y bydd y rhaglen genedlaethol yn 
dirwyn i ben oherwydd ei lwyddiant.  Bydd y gwaith yn parhau mewn ffurf 
wahanol oherwydd newidiadau TUPE.  Mewn ymateb, gofynnodd Aelod 
am arfarniad gan Lywodraeth Cymru gan nodi pa elfennau o’r rhaglen 
sydd wedi bod yn llwyddiannus er mwyn medru dysgu ohonynt. 

(d)  Nodwyd bod cryn newidiadau yn y disgwyliadau o rhan safoni a 
chymedroli nodwyd diolch i Mrs Eleri Jones sydd ar secondiad yng 
nghyswllt y gwaith hwn.  Nodwyd ymhellach bod y Cyd-bwyllgor wedi 
trafod mewn manylder ynglyn a safoni a chymedroli yn y gorffennol.   

(e) Mewn ymateb i dendr gan Lywodraeth Cymru ar gyfer gwaith gwirio 
cenedlaethol a gwaith asesu a safoni, nododd y Rheolwr Gyfarwyddwr 
bod y 4 rhanbarth wedi dod at ei gilydd, ac o dan arweiniad Mr Steve 
Davies, wedi cyflwyno bid er mwyn gweithio ar draws Cymru i sicrhau 
ansawdd.  Nodwyd bod hyn yn gam pwysig ac amserol iawn i 
awdurdodau lleol a’r rhanbarthau yn sgil cyhoeddiad adroddiad Yr Athro 
Donaldson. Teimlwyd ymhellach bod hyn yn gam positif i’r 4 rhanbarth 
weithio ar y cyd a hyderir y byddai’r bid yn llwyddiannus yn y broses 
tendro er mwyn sicrhau cysondeb o asesiadau sydd wirioneddol ei angen.  
Ategodd sawl aelod bwysigrwydd arwain ar faterion strategol fel hyn a 
datblygu grym mewn ansawdd asesiadau athrawon.  Tra’n derbyn bo 
anghysondebau, teimlai Aelod nad oeddynt yn anghysondebau negyddol 
a bo anghenion y dysgwr yn brif ystyriaeth.  Erfyniwyd i sicrhau ffocws ar 

hyn a bo asesu  cywir yn arwain at wybodaeth am lefelau’r dysgwyr.  
Ychwanegwyd y dylai asesiadau trosglwyddo o CA2 i CA3 fod yn ddi-dor.      

 
 Penderfynwyd: Derbyn a nodi cynnwys yr adroddiad. 
 
 
5. CYLLIDEB GwE 2014-15 – ADOLYGIAD TRYDYDD CHWARTER 
 
 Cyflwynwyd adroddiad y Rheolwr Gyfarwyddwr GwE a Phennaeth Cyllid yr 

Awdurdod Lletyol ar adolygiad ariannol diweddaraf cyllideb GwE am y 
flwyddyn gyllidol 2014-15. 

 
 Nododd y Pennaeth Cyllid bod tanwariant net o £18,000 yn erbyn y gyllideb 

o’i gymharu â thanwariant net o £67,000 yn yr adolygiad ail chwarter, gyda’r 
lleihad yn bennaf oherwydd defnydd o’r tanwariant ar gynllun penodol oddi 
fewn y Grant Effeithiolrwydd Ysgolion. 

 
 Cyfeiriwyd at yr amrywiadau ariannol a rhoddwyd cyfle i Aelodau’r 

Cydbwyllgor gwestiynu unrhyw elfennau o’r adroddiad. 
 
 Penderfynwyd: Derbyn a nodi’r adroddiad. 
 
6. CYFARFOD NESAF Y CYD-BWYLLGOR 
 
 Cyflwynwyd cais i’r Cyd-bwyllgor newid dyddiad cyfarfod nesaf y Cyd-

bwyllgor o’r 11 Mehefin 2015 i’r 15 Gorffennaf 2015 er mwyn caniatáu i’r 
cyfrifon gael eu cyflwyno i’r cyfarfod hwnnw. 

 
 Penderfynwyd: Cymeradwyo i newid dyddiad cyfarfod nesaf y Cyd-

bwyllgor i ddydd Mercher, 15 Gorffennaf 2015 am 1.30 p.m. 
  
 

Dechreuodd y cyfarfod am 9.30 a.m.  a daeth i ben am 10.40 a.m. 
 

CADEIRYDD 
 
 


